
Skýrsla stjórnar
Brunatæknifélags Íslands
17. apríl 2009
1. Stjórn 
Núverandi stjórn var kjörin á aðalfundi 16. maí 2008.  Þetta er annað starfsár stjórnar undir formensku undirritaðs.  Úr stjórn gekk Helgi Ívarsson en inn kom í staðinn Daði Þorsteinsson.  Árið var 19. starfsár félagsins.

Stjórnin skipti með sér verkum á stjórnarfundi 17. október 2008:  

Björn Ingi Sverrisson 

Formaður (kosinn á aðalfundi)

Árni Árnason 


Varaformaður

Óskar Þorsteinsson 

Gjaldkeri

Gunnar H. Kristjánsson 
Ritari
Daði Þorsteinsson

Meðstjórnandi

Bjarni Bogason 

Félagskjörinn skoðunarmaður 

2. Helstu viðfangsefni veturinn 2008 – 2009
2.1
FUNDIR Á STARFSÁRINU
Helsta starf stjórnar á árinu var að skipuleggja og halda fundi og aðra viðburði fyrir starfsárið 2008-2009.  Stjórnin fundaði a.m.k. 9 sinnum á starfsárinu. Félagsfundir á starfsárinu voru alls 7 (8) talsins að meðtöldu brunavarnaþingi. Þar af voru fjórir morgunverðarfundir (tveir með erlendum fyrirlesurum), ein fyrirhuguð óvissuferð sem ekki farin, ein fulluvissuferð/vettvangsskoðun með óvissuívafi, einn „hátíðafundur“ og brunavarnarþing.  Starfið hefur verið svipað eða lítið minna en árið áður hvað fundi og atburði varðar enda var það ár metár hvað það varðar.  Eftirtaldir fundir voru haldnir: 

25. ágúst
IDA – Gagnaveita um áhættumat í Svíþjóð
24. okt.
Fyrirhuguð óvissuferð.
10. nóv.
Flóttaleiðir fyrir alla.

12. des.
Hátíðarfundur - Viðbúnaður SHS vegna hættulegra efna.

21. jan.
Helstu brunar ársins 2008.

18. feb.
Brunavarnir í Landbúnaðarbyggingum.

13. mars
Fullvissuferð – Heimsókn í Loftorku o.fl.
17. apríl
Aðalfundur (Brunavarnaþing)
Það er mat stjórnar að nokkuð vel hafi tekist til en áhyggjum veldur lítil þátttaka í skoðunarferðum og öðrum ferðum á vegum félagsins og spyrja má félagsmenn hvort leggja eigi slíkar ferðir niður.  Það væri reyndar miður því þær auka litróf starfseminnar.  Það markmið náðist að fá erlenda fyrirlesara og er það markmið stjórnar að halda því áfram og þá gjarna í samvinnu við aðra hagsmunaaðila í brunavörnum. 

2.2
NÁNAR UM FUNDINA
Þess má geta að fundum eru gerð góð skil í fréttabréfum félagsins.

25. ágúst 2008.  Morgunverðarfundur – IDA, gagnaveita um áhættumat
Thomas Gell, Karoline Sjölander og Monica Strandberg frá Räddningsverket kynntu gagnaveituna um áhættumat í Svíþjóð og möguleika hennar fyrir okkur Íslendinga.
24. okt 2008.  Fyrirhuguð óvissuferð 

Ráðgert var að fara óvissuferð upp í Borgarfjörð en hætt var við hana vegna ónógrar þátttöku.  Ástæðan gæti verið sú að í óvissuástandinu svo nýlega eftir bankahrunið hafi meiri óvissa (í óvissuferð) ekki átt upp á pallborðið hjá félagsmönnum.  Sambærileg ferð var reyndar farin síðar á starfsárinu, sjá nánar síðar.
10. nóvember 2008.  Morgunverðarfundur - Flóttaleiðir fyrir alla 

Staffan Bengtsson, byggingaverkfræðingur og brunahönnuður frá Svíþjóð, fjallaði um hvernig tryggja mætti aðgengi, frágengi og flóttaleiðir fyrir alla þegar byggingar eru hannaðar.

12. des. 2008.  Hátíðafundur - Viðbúnaður SHS vegna hættulegra efna. 
Höskuldur Einarsson deildarstjóri hjá SHS hélt fyrirlestur um eiturefnabúnað SHS og sýndi eiturefnagám liðsins að fyrirlestri loknum.  Laufléttar veitingar voru í boði BTÍ á meðan á fundi stóð í tilefni þess að hátíðirnar voru í nánd.
21. jan. 2009.  Morgunverðarfundur. Helstu brunar ársins 2008
Guðmundur Gunnarsson yfirverkfræðingur hjá Brunamálstofnun fór venju samkvæmt yfir tölfræði ársins 2008 m.t.t. manntjóna og brunatjóna og fór yfir helstu bruna ársins.  Höskuldur Einarsson deildarstjóri hjá SHS fjallaði um þá bruna sem manntjón hafði orðið í á árinu, en þau voru óvenju mörg.  
18. feb. 2009.  Morgunverðarfundur. Brunavarnir í landbúnaðarbyggingum.
Björn Karlsson brunamálastjóri og Guðmundur Gunnarsson verkfræðingur á Brunamálastofnun fóru yfir lög og reglur sem giltu yfir landbúnaðarbyggingar og fóru yfir stöðu mála.  Snorri Baldursson Brunavörnum Árnessýslu ræddi málið frá sjónarhóli slökkviliðs.  Magnús Sigsteinsson forstöðumaður Byggingaþjónustu Bændasamtaka Íslands kom með sjónarhorn bænda.  Sigurður Ingi Geirsson verkfræðingur á tjónasviði Sjóvár sagði frá úttekt sem Sjóvá gerði á nokkrum kúabúum.  Björn Ingi Sverrisson tæknifræðingur hjá verkfræðistofunni Verkís flutti stutt yfirlit um reykskynjunarbúnað sem gjaldgengur er í umhverfi landbúnaðarbygginga.
17. apr. 2009. Brunavarnaþing. Brunavarnir í virkjunum og stóriðju 

Fyrirlesarar voru eftirfarandi: Björn Karlsson brunamálastjóri, Guðmundur Gunnarsson yfirverkfræðingur Brunamálastofnunar, Guðrún Ólafsdóttir byggingarverkfræðingur hjá Verkís, Eggert Aðalsteinsson vélaverkfræðingur, Sigurður Ingi Þorleifsson véltæknifræðingur, Óskar Þorsteinsson, Guðni Pálsson áhættuverkfræðingur allir hjá verkfræðistofunni Mannviti, Böðvar Tómasson bruna- og öryggisverkfræðingur verkfræðistofunni Eflu og Halldór Halldórsson leiðtogi öryggismála hjá Rio Tinto Alcan Hafnarfirði.  
Þingið var í umsjón Guðrúnar Ólafsdóttur verkfræðings hjá verkfræðistofunni Verkís og kunnum við henni bestu þakkir fyrir gott og vel skipulagt þing.
3. Fréttabréf

Fréttabréf voru gefin út á starfsárinu með svipuðu sniði og í fyrra. Gefin voru út þrjú fréttabréf á starfsárinu. 

Í fréttabréfum félagsins eru tilkynningar um fyrirhugaða fundi og dagskrá vetrar auk greinargóðra skýrsla frá félagsfundum vetrarins ásamt upplýsingum og tilkynningum frá stjórn.  Þá var Gunnsa pistil á sínum stað en enn er saknað innleggs frá hinum almenna félagsmanni.  Félagsmenn eru hvattir til að nota fréttabréfið til að birta greinar, pistla eða annað efni.
4. Félagaskrá

Félagar í lok starfsárs voru 159. Þar af eru 34 í IFE. Árið á undan voru félagar 171/46. Á starfsárinu fækkaði því félögum nettó um 12 en það gerist í fyrsta sinn síðan félaginu var breytt í BTÍ.  Líklegasta orsökin er ástandið í þjóðfélaginu.
5. Nefndir 

Það verður ekki sagt að sami kraftur hafi verið í störfum nefnda eins og verið hefur varðandi fundi og uppákomur.  “Aukin virkni félagsins liggur í aukinni virkni nefnda félagsins” voru lokaorð skýrslu síðustu stjórnar.  Það verður því að viðurkennast að þetta markið hefur engan vegin náðst. 
Nefndir félagsins eru nú fjórar talsins:  
5.1
LAGANEFND
Laganefnd skipa Helgi Ívarsson formaður, Árni Árnason, Ástvaldur Eiríksson, Njáll Skarphéðinsson.

Hlutverk: Endurskoða lög Brunatæknifélagsins og uppfæra eftir því sem ástæða er til.

Nefndin kom saman og samdi breytingartillögur á lögum félagsins sem verða til umræðna og afgreiðslu á aðalfundi félagsins 2009.  

5.2
HEIMASÍÐUNEFND
Heimasíðunefnd skipa Árna Árnason formaður, Böðvar Tómasson, Kristján Vilhelm Rúriksson og Björn Ingi Sverrisson.

Hlutverk: Viðhalda og þróa heimasíðu Brunatæknifélagsins sem er hýst af Brunamálastofnun. Nefndin fundaði aldrei á árinu.
5.3
ORÐANEFND
Orðanefnd skipa Helgi Ívarsson formaður, Gunnar H. Kristjánsson, Guðmundur Gunnarsson og Sigurður Ingvarsson.

Hlutverk: Búa til íðorðasafn fyrir brunatækni.

Orðanefnd fundaði tvisvar á starfsárinu.  Fyrsta hluta orðasafnsins var dreift til félagsmanna með fréttabréfinu sem sent var út fyrir aðalfundinn.  Næsta verkefni nefndarinnar er að bera safnið saman við safn þýðingarmiðstöðvar Utanríkisráðuneytisins.
5.4
FAGNEFND
Fagnefnd skipa Bjarni Kjartansson formaður, Inga Hersteinsdóttir, Sigmundur Eyþórsson og Gunnar H. Kristjánsson.  

Hlutverk: Hugi að faglegum atriðum brunavarnageirans og verði m.a. Brunamálastofnun til aðstoðar og aðhalds eftir því sem ástæða þykir til. Gefur umsagnir o.s.frv. Beitir sér fyrir faglegri umfjöllun í fjölmiðlum um mikilvæg málefni brunavarna.  
Einn fundur var haldinn á starfsárinu þar sem farið var yfir hlutverk nefndarinnar, tengsl hennar við brunamál og ósk um að fá afmörkuð verkefni frá stjórn. 
Félagar Brunatæknifélagsins eru hvattir til að gefa kost á sér í nefndir.  Mikilvægt er að aðrir en stjórnarmenn sitji í nefndum og stýri, en einn stjórnarmaður sitji þó hverja nefnd til að samræma störf og vera tengiliður við stjórn.

Auk þessara nefndarstarfa þá hefur BTÍ átt einn mann í Brunamálaráði.  Fulltrúi félagsins í ráðinu er nú Gunnar H. Kristjánsson og Árni Árnason varamaður.
6. Verkefni sem voru fyrirliggjandi frá síðasta aðalfundi 
6.1
VERKEFNI:
1. Auka starf og virkni nefnda með því að virkja félagsmenn í nefndir. 

2. Vinna að því að auka áhuga slökkviliðsmanna á félaginu og reyna að fjölga þeim í félaginu. 

3. Félagið er vel í stakk búið fjárhagslega. Æskilegt er að stuðla að því að fá hingað erlendan fyrirlesara á næsta starfsári og styrkja hann/hana með greiðslu á ferða- og dvalarkostnaði. 

4. Stuðla að betri upplýsingaöflun á vegum félagsins með birtingu fyrirlestra á heimasíðu félagsins á aðgengilegu formi sem fluttir eru á félagsfundum. 

5. Vinna að upplýsingasöfnun um starf félagsins frá upphafi og taka það saman og gera aðgengilegt fyrir stjórnir félagsins í framtíðinni. 

6. Stuðla að því að félagið verði sýnilegra meðal almennings með því að láta sig meira opinberlega varða brunavarnir sem tengjast almenningi. 
6.2
EFNDIR:
1. (()
Nefndir félagsins voru með líflegasta móti á árinu.  Þó má heimasíðunefnd taka sér tak.   
2. (
Reynt hefur verið að auka áhuga slökkviliðsmanna, m.a. með fundum og viðburðum sem höfða til þess geira brunavarna.  Einnig hefur verið reynt að fá slökkviliðstengda aðila í stjórn félagsins og er einn nýr úr þeim geiranum í framboði til kjörs næstu stjórnar. 
3. (
Tveir viðburðir voru á starfsárinu þar sem erlendir fyrirlesarar komu við sögu. 
4. (
Það hefur lítið gerst í varðandi upplýsingasöfnun á heimasíðuna.  

5. (
Helgi Ívarsson var fenginn til að safna upplýsingum um starfs félagsins í gegn um tíðina og hlutverk einstaklinga í því starfi.  Ráðgert er að halda þessu starfi áfram.
6. (()
Atburðir eru reglulega auglýstir í öðrum fagfélögum.  Brunaþing er auglýst í dagblöðum.  Félagið hefur þó ekki verið sýnilegt/sýnilegra með auknum eða nýjum hætti.
7. FyrirliggJandi verkefni fyrir næsta starfsár  
Verkefnin eru mikið þau sömu frá ári til árs, bæði þau sem upp eru talin fyrr í skýrslunni og einnig þau sem nefnd eru sem fyrirliggjandi verkefni.  Fara verður t.d. yfir hvort afleggja skuli ferðir á vegum félagsins og ef svo er hvað á að koma í staðinn.  Hugmyndir frá félögum félagsins eru alltaf vel þegnar, bæði um innra og ytra starf.
Einnig er það verðugt verkefni að fjölga virkum félögum innan félagsins.
8. lokaorð
Sitt skeið er að renna nokkuð sérstakt ár í starfi félagsins.  Starfið varðandi fundi og viðburði (ytra starfið) hefur verið lítið minna í sniðum en síðasta ár en innra starf, svo sem starf nefnda, hefur aukist töluvert.  Stjórn ákvað í sparnaðarskini að fækka kostnaðarsömum atburðum, og þá helst komu erlendra fyrirlesara án þess að hætta því alveg.  Er nýliðið Brunavarnarþing það fyrsta í langan tíma sem er án erlendra fyrirlesara.  Búast má við svipaðri stefnu hvað þetta varðar á næsta starfsári.
Að lokum vill stjórn þakka félagsmönnum störf sín fyrir félagið og góða mætinu á flesta fundi og viðburði.

